
Efni: 8. gr. frv. til stjórnskiptmarlaga

í trausti þess, að umsagnir til háttvirtrar stjórnarskrárnefndar um frumvarp til 

stjórnskipunarlaga séu þar enn til umfjöllunar, leyfi ég mér að senda nefndinni stutta 

athugasemd við 8. gr, frumvarpsins, þ.e. þann hluta hennar, sem ætlað er að verða 

1. mgr. 70. gr. stjórnarskrárirtnar, en á honum virðast mér nokkur missmíði miðað við 

fyrirhugað hlutverk greinarinnar.

1. í fyrsta lagi er álitamál, hversu viðkunnanlegt er að þurfa að lesa það í 

mannréttindakafla stjórnarskrárinnar, að dómstólar landsins skuli vera óháðir. 

Ákvæði, sem nægja til að slá því föstu, ættu að vera í þeim hluta stjórnarskrárinnar, er 

varða skipan dómsvaldsins, þannig að nægilegt yrði í mannréttindakaflanum að kveða 

á um tryggðan aðgang að dómstólunum. Að sjálfsögðu hefur það ýmsa kosti að árétta 

þar sjálfstæði dómstólanna, en mér er þó til efs, að það sé víða gert í stjórnarskrám með 

þeim hætti, sem lagt er til í frumvarpinu.

2. í öðru lagi og aðallega vantar í fyrsta málsliðinn beina skírskotun til þess, 

sem er meginatriði dómstólaverndar í lýðfrjálsu réttarríki, en það er réttlát 

málsmeðferð. Óþarft er að útlista fyrir nefndinni, hvað helst er talið felast í því hugtaki 

(”fair hearing” á sáttmálamáli), en það er sjálfur rétturinn til að fá viðhlítandi áheyrn 

fyrir dómstólnum og njóta þar færis tii tjáningar og sönnunarfærslu til jafns við aðra 

aðiia máls og til viðbragða við málflutningi þeirra. Það tiiheyrir og hugtakinu meðal

annars, að sönnunarfærsla fyrir dómstólunum skuli vera bein, svo sem við verði 

komið, og að dómstóllinn skuli gera grein fyrir forsendum að úrlausn sirrni á málinu. 

Þau grundvallaratriði réttarfars, sem við er átt, mega teljast ómissandi í réttarríki og 

ákvarðandi um stöðu þess undir nafni.

3. Ef gera á dómstólavernd að umfjöllunarefni í mannréttindakafla stjórnar- 

skrárinnar á annað borð er óhjákvæmilegt að skírskota þar til réttlátrar málsmeðferðar 

eða áheyrnar, þar sem annars er unnt að draga í efa, að hún sé tryggð, og ákvæði um 

sjálfstæði og óhlutdrægni dómstólanna nægja ekki til að koma hinu til leiðar. Vil ég 

því taka undir með þeim umsagnaraðilum, sem mælt hafa með því, að þessari 

skírskotun verði bætt irrn í texta 8. gr. frv. Á  hinn bóginn finnst mér athugunarefni að 

sleppa skírskotun hennar til sjálfstæðis dómstólanna, svo mikilvægt sem það þó er, og 

þá á þeirri forsendu, að það muni eiga öruggan sess annars staðar í stjórnarskrármi 

Ég tek fram, að athugasemd þessi er gerð á eigin vegum.

Virðingarfyllst,


